
Бул макалада биз учурда үй-бүлөлүк баалуулуктарды 

жоготуу көйгөйү тууралуу сөз болот. Биздин жашоодо не-

гизги институт үй-бүлө болуп эсептелет. Үй-бүлө дегенде 

биз социалдык функцияларды биргелешип аткарган тууган-

урук жана адамдардын тобун эсептейбиз. Үй-бүлөнүн не-

гизги социалдык функциялары – жаңы адам баласын жара-

туу, балдарды тарбиялоо,үй-тиричиликти аткарууу, бош 

убакытты уюштуруу жана башка аталган функцияларга 

жараша үй-бүлөдө ар кандай карым-катнаштар ишке 

ашып келет. Үй-бүлөлөрдүн ажырашууларына себеп болуп 

жаткан негизги көйгөйлөр ички жана сырткы миграция 

зордук-зомбулук, ич-ара пикир келишпестиктер, материал-

дык жетишсиздик, мамлекеттин экономикалык-социал-

дык абалы. Үй-бүлө канчалык бекем болсо мамлекет да 

ошончолук бекем болот. Үй-бүлөдөгү мамиле, бири-бирин 

урматтоо, адамды баалоодогу эң жогорку көрсөткүч бо-

луп эсептелет. 

Негизги сөздөр: мамлекет, үй-бүлө, миграция, улут-

тук, ажырашуу, нике, статистика.  

В данной статье мы расскажем о проблеме утраты 

семейных ценностей в настоящее время. В нашей жизни 

основным институтом считается семья. Говоря о семье, 

мы имеем ввиду группу близких людей, которых связывают 

родственные узы и которые вместе выполняют социаль-

ные функции. Основные социальные функции семьи – это 

порождение нового человека, воспитание детей, ведение 

домашнего хозяйства, организация досуга и осуществление 

различных взаимодействий внутри семьи в соответствии с 

указанными функциями. Основными причинами разводов 

семей становятся внутренняя и внешняя миграция, наси-

лие, отсутствие взаимопонимания, отсутствие мате-

риальных благ, социально-экономическая ситуация в стра-

не. Чем крепче семья, тем сильнее государство. Отно-

шение, взаимопонимание и взаимоуважение в семье являю-

тся самыми высокими показателями в оценке человека. 

Ключевые слова: государство, семья, миграция, на-

циональный, развод, брак, статистика.  

In this article we will talk about the problem of loss of 

family values at present. In our life, the main institution is the 

family. Speaking of family, we mean a group of close people who 

are connected by family ties and who together perform social 

functions. The main social functions of the family are the gene-

ration of a new person, raising children, housekeeping, leisure 

activities and various interactions within the family in accor-

dance with these functions. The main reasons for family divorces 

are internal and external migration, violence, lack of understan-

ding, lack of material wealth, socio-economic situation in the 

country. The stronger the family, the stronger the state. Attitude, 

mutual understanding and mutual respect in the family are the 

highest indicators in the assessment of a person. 

 Key words: state, family, migration, national, divorce, 

marriage, statistics. 

Социологиялык көз караш боюнча үй-бүлө өзү 

тарыхый жактан өзгөрүп тургандыктан, үй-бүлөдөгү 

мамилелердин мүнөзү, анын структурасы жана фор-

масы да ошондой негизде өзгөрүлүп турарын көрсө-

төт. Ошол эле учурда социологияда анын биология-

лык, биосоциалдык жана экономикалык негизде кө-

ңүл бурулат.  

Ар кандай коомдо үй-бүлө эки мүнөзгө ээ. Бир 

жактан социалдык институт, экинчи жактан өзүнүн 

калыптануу жана өнүгүү мыйзам ченемдүүлүктөрүнө 

ээ болгон майда группа катары эсептелет. Мындан 

анын коомдук түзүлүштөн, жана дагы экономикалык, 

саясий, диндик мамилелерден көз карандылыгын, 

ошол эле учурда салыштырмалуу өз алдынчалуулу-

гун белгилөөгө болот.  

Үй-бүлө институту менен башка коомдук инсти-

тут – нике институту тыгыз байланышкан. Нике –

эркек менен аялдын ортосундагы мамиле жана жубай-

лык жана ата-энелик укукту, милдетти камсыз кылуу-

чу тарыхый, социалдык мамилелердин формасы. Үй-

бүлө жубайлык, туугандык байланыштагы бирдиктүү 

үй-бүлөлүк ишмердүүлүктөгү адамдардын  жалпылы-

гы. Анын негизги өзгөчөлүгү үй чарбачылыгын бир-

дикте жүргүзүү болуп эсептелет. 

Үй-бүлөнүн негизин эреже катары жубайлар тү-

зөт. Бул жубайлык биримдик менен туугандык байла-

ныштарга (күйөөсү жана аялы, ата-энелер жана бал-

дар, башка туугандар), жалпы чарбаны чогуу жүргү-

зүүгө жана өз ара адептик жоопкерчиликке негиздел-

ген коомдук чакан социалдык топ. Тарыхый өнүгүш-

түн жүрүшүндө үй-бүлө менен коомдун, үй-бүлө ме-

нен инсандын мамилелери баарынан мурун бул коом-

до үстөмдүк кылган өндүрүү жолунун, жашоо ың-

гайынын жана коомдук мамилелердин таасири астын-

да дайыма өзгөрүлүп турган. Анын негизги өзгөчүлү-

гү үй чарбачылыгын бирдикте жүргүзүү болуп эсеп-

телет. Үй-бүлөнүн структурасынын типтери ар түр-

дүү жана жубайлыктын мүнөзүнө, ата-энелик жана 

тектик өзгөчөлүктөргө карата бөлүнөт. Моногамия-

лык жубайлык – бул бир эркек менен бир аялдын ни-

кеси. Адамзаттын тарыхында полигамияга караганда 

беш эсе аз кездешет.  Полигамиянын эки түрү бар: по-

лигиния – бир эркектин бир нече аялдар менен никеде 

болушу, полиандрия – бир аялдын бир нече эркек ме-

нен никеде турушу. 

Ата-энелик, тектик критерийдин негизиндеги 

үй-бүлөнүн структурасынын типтери аталык, же эне-

лик линиядагы өзгөчөлүктөргө байланыштуу аныкта-

лат. Бул этносоциологияда жана социологияда со-

циалдык аталык – «pater» жана физиологиялык ата-

лык – «genitor», ошондой эле энелик болуп айырмала-

нат. Мындагы локализациялык принциптердин неги-

зинде үй-бүлөлүк группалар атадан, же энеден алган 

фамилиясына, мүлкүнө, социалдык ордуна карата 

аталык линиядагы жана энелик линиядагы үй-бүлөгө 

бөлүнүшөт.  Үй-бүлөдөгү аткарылуучу милдеттердин 

мүнөзүнө жана андагы лидерлик проблемаларына 

карата бүгүнкү күндө социологияда үй-бүлөнүн үч 

тибин белгилешет.  

Традициялуу (же патриархалдык). Мындай 

типтеги үй-бүлөдө аз дегенде үч муундун жашашы 

жана андагы лидерлик улуу эркекке таандык. Негизги 

белгилер: 

а) аялдын экономикалык жактан жубайынан көз 

карандылыгы; 

б) турмуш чөйрөсүндө аял менен эркектин мил-

деттеринин так бөлүнүшү (күйөөсү багат, аял үй жу-

муштарын аткарат); 

в) үй-бүлөдөгү башчылык проблемаларын че-

чүүдө эркектин приоритетин таануу.  

Традициялык эмес үй-бүлө – Мында эркектин 

лидерлиги сакталып, үй-бүлөдөгү аялдын жана эркек-

тин милдеттери чектелет, бирок биринчи типтен ай-

ырмаланып буга объективдүү экономикалык негиздер 

жетишпейт. Социологияда үй-бүлөнүн мындай тибин 

эксплуататорлук деп аталат, себеби аял коомдук жу-

мушта эркек менен бирдей иштөө менен катар үй жу-

муштарын да өзү аткарат.   

Эгалитардык эмес  – мындай типтеги үй-бүлөгө 

мүнөздүү белгилер: 

- үй-бүлөдөгү милдеттердин ар бир мүчөлөрүнө 

акыйкаттуу пропорционалдуу бөлүнүшү, тиричилик 

проблемаларын чечүүдө жубайлардын өз ара түшү-

нүүчүлүк менен алмашып туруусу (ролдук симмет-

рия); 

- үй-бүлөдөгү негизги проблемаларды талкуу-

лоодо бирдиктүү чечимдердин кабыл алынышы; 

- мамилелердин эмоционалдуулугу. 

Үй-бүлөнүн функциясы, анын  структурасы ме-

нен тыгыз байланышта. Ошондуктан  социологиясы-

нын изилдөө предмети болуп жубайлардын өз ара ара-

кеттенүү функциясы, ата-эненин балдарга карата ма-

милеси, ата-энелердин кызматташтыгы, балдардын 

жана жубайлардын алардын ата-энелеринин, чоң ата, 

чоң энелердин неберелер менен  өз ара аракеттенүүсү 

эсептелет. 

Ошондой эле бүгүнкү күндө турак-жай маселе-

леринин чечилишине карата күйөөнүн туугандары, 

же аялдын ата-энесинин үйүндө жашаган унилокал-

дык жана ата-энелерден  башка жашаган неолокалдык  

кездешет. 

Азыркы учурда кеңири таралган эки муундан: 

ата-энеден жана алардын балдарынан турган нуклеар-

дык көп кездешет [1].  

Адам баласынын социалдашуусуна көп инсти-

туттар таасир берүүдө. Негизги институт катары үй-

бүлө эсептелет. Үй-бүлө дегенде биз социалдык функ-

цияларды биргелешип аткарган тууган-урук жана 

адамдардын тобун эсептейбиз. Үй-бүлөнүн  негизги 

социалдык функциялары – жаңы адам баласын 

жаратуу, балдарды тарбиялоо, үй-тиричиликти, бош 

убакытты уюштуруу ж.б. болгонуна аталган функция-

ларга жараша үй-бүлөдө ар кандай карым-катнаштар 

ишке ашат. Биологиялык, экономикалык, укуктук, 

моралдык ж.б. Үй-бүлөнүн формалары коомдун тары-

хый өсүп-өнүгүшү менен өзгөрүлүүдө. Үй-бүлөнүн 

биринчи тарыхый формасы алгачкы коомдо пайда 

болгон, ал группалык үй-бүлө.  

Үй-бүлөнүн коомдук баалуулугу анын түздөн-

түз жашоону “өндүрүү жана кайталап өндүрүү”, бал-

дарды тарбиялоо, алардын жеке аң-сезимин жакшыр-

туу менен шартталган. Үй-бүлө бул жубайлык бирим-

дик менен туугандык байланыштарга (күйөөсү жана 

аялы, ата-энелер жана балдар, башка туугандар), жал-

пы чарбаны чогуу жүргүзүүгө жана өз ара адептик 

жоопкерчиликке негизделген коомдук чакан социал-

дык топ [2]. 

Өлкөнүн  башаты  үй-бүлөдө экендиги  маалым. 

Үй-бүлө  канчалык бекем болсо, мамлекет да ошончо-

лук бекем болот. Бирок   акыркы  мезгилде толук эмес 

үй бүлөлөр жана жаш жубайлардын ажырашуулары-

нын  көбөйүшү коомчулукту ойго салып келет. Коом-

до көпчүлүк элдер эгемендик алган жылдардан бери 

үй-бүлөдөгү баалуулуктарга көңүл бурулбай калды 

деп айтып келишет.  

Үй-бүлөнүн өндүрүү кызматына ажырашуулар-

дын терс таасири тиет, ошондуктан коом бул көрү-

нүшкө кош көңүлдүүлүк менен карай албайт.  Жубай-

лардын үйдөгү бири-бири болгон ич ара мамилеси 

баланын жашоосунда чоң ролду ойнойт дейт психо-

логдор.  

Баланын жан дүйнө тынчтыгынан тартып, анын 

окуусундагы ийгилиги, келечектеги жүрүм-турумуна 

чейин ушундан көз каранды. Британия жана бир катар 

өлкөлөр көп жыл иликтөөлөрдү жүргүзүп, үй-бүлө-

дөгү жаңжал алты айлык ымыркайдын жүрөгүнүн 

согуусу өзгөрткөнүн, стресс гормону болгон корти-

золдун иштелип чыгуусуна жол ачканын байкашкан. 

Үй-бүлө бузулгандан кийин көпчүлүк учурда жооп-

керчилик эненин мойнунда калат. Бирок андай бол-

бошу керек. Маселен, жалгыз бой энелер тарбиялап 

өстүргөн балдар психологдорго көп кайрылышат. Се-

беби, аларда туура кеңеш бере турган эркектин мээ-

рими жетишсиз болуп калат.  

“Ал эми үйүндө шарты начар, бирок бири-бирин 

колдоп, түшүнүү менен оокат кыла турган болсо ан-

дай үй-бүлөнүн балдары дагы бактылуу жана мээрим-

дүү болуп өсүп чоңоёт", - деди Кадиян Бообекова.  

Анын айтымында, ажырашууга алып келген не-

гизги себептердин бири аял-эркектин үй-бүлөдөгү ро-

лу алмашып калганында. Көпчүлүк эрен-төрөн алба-

ган менен үй-бүлө институтун бекемдөө эркектин ли-

дерлик сапатынан жана жоопкерчилигинен көз каран-

ды. 

Эркек лидер боло албаса коомду, үй-бүлөнү сак-

тап калуу өтө кыйын. Маселен, аял киши чечим кабыл 

алып жатканда сезимге алдырып коюшу мүмкүн. 

Мындан улам үй-бүлөдө туура эмес маанай, чыр-ча-

так пайда болот. Эркектин алсыз экенин балдары се-

зип калса, атасын теңсинбей, кебин укпай, тескериле-

не баштайт. Эркек өзүн үйдө артыкбаш сезип, жагым-

сыз кырдаал түзүлөт. Ошондон улам үй-бүлөдөгү ын-

тымак кетип, сый-урмат жоголуп, аягы ажырашууга 

алып келет [3].        

Социологдор үй-бүлөнүн бекемдиги мамлекет-

тин экономикалык-социалдык абалынан дагы көз ка-

ранды, материалдык жетишсиздик, ички жана сырткы 

миграция, бирин-бири түшүнбөөчүлүк өспүрүм ку-

ракта турмушка аттануу ала качуу, келиндер менен 

кайын энелердин пикир келишпестиги, аракечтик өң-

дүү көйгөйлөр сыяктуу экенин айтышат.  

Кыргызстан сыяктуу жумушсуздук жана мигра-

ция кеңири кулач жайган өлкөдө үй-бүлө институтун 

бекемдөөгө багытталган программалар кабыл алын-

баса, келечегинде ажырашуулардын кесепти оор бо-

лот дейт бул жаатта иш алып барган уюмдар [4]. 

Миграция – көз карандысыз (эгемендүү) Кыр-

гызстанга мүнөздүү маанилүү процесс болуп калды. 

Бүгүнкү күндө мекендештерибиздин болжол менен 

бир миллионго жакыны – 20%ы же ар бир бешинчи 

адам эрктүү түрдө, же кандайдыр бир кырдаалдарга 

байланыштуу тышкы же ички мигранттар катары өзү-

нүн жашаган жерин башка аймакка которгон. Буга 

бир нечелеген себептер бар, алардын негизгилери бо-

луп: экономиканын жакырданышына байланыштуу 

экономикалык кырдаал, жапырт жумушсуздук, ошол 

эле мезгилде эмгек рыногунун өсүшү жана Россия 

менен Казакстанда эмгек акылардын жогору болушу 

да мигранттарды өзүнө тартуучу негизги факторлор 

болуп калууда.  

Миграциянын азыркы мезгилдеги таасири үй-

бүлөлөрдүн ажырашуусуна жана ортодо калган бал-

дарга зыян алып келгендиги. Кыргызстанда жыл 

сайын ажырашуулардын саны өсүүдө. 

1-таблица 

Кыргызстанда 11-жыл аралыгындагы ажырашуулардын саны  

№ Жылы Ажырашуулардын саны 

1. 2006 6870 

2. 2007 7371 

3. 2008 7419 

4. 2009 7381 

5. 2010 8155 

6 2011 8705 

7 2012 8698 

8. 2013 9052 

9. 2014 9235 

10 2015 8588 

11 2016 9000 

Булак: Улуттук статистикалык комитет.            

Расмийлердин айтымында, ар бир үчүнчү түгөй 

беш жылга жетпей эки айрылыш жолго түшүүдө. Му-

нун бир нече себептери бар. Бирок коомчулукта мам-

лекет үй-бүлө иниститутун чыңдоого жетишерлик кө-

ңүл бурбайт жатат деген сындар айтылып келет. Бул 

туралуу Sputnik Кыргызстан радиосуна 2019-жылдын 

12-июлунда эксперттердин катышуусунда өткөн 

маекте төмөндөгүдөй ойлор айтылган. 

Кыргызстанда жыл сайын 9 миңден ашуун түгөй 

ажырашат. Бул сот аркылуу расмий ажырашкандар-

дын гана көрсөткүчү. Никесин каттатпай жашап жү-

рүп же соттун кийлигишүүсү жок эки айрылыш жолго 

түшкөндөрдү эсепке алганда, ажырашкандардын 

саны мындан дагы көп болушу мүмкүн. 

"Маселен, акыркы эле беш жылды алалы. 2014-

жылы ажырашуу боюнча 9 миң 235 учур катталса, 

2018-жылы 10 миң 434 учур, 2019-жылдын 10 айында 

республика боюнча 9255 үй-бүлө катталды. Тактап 

айтканда, 2014-жылы миң кишинин 1,6 пайызы ажы-

рашса, 2018-жылы миң кишинин 1,7 пайызы никесин 

жокко чыгарган",- дейт Улуттук статистика комите-

тинин өкүлү Тамара Таипова. 

Кыргызстандык мигранттардын 60 пайызын 

кыз-келиндер түзөт. Алардын арасында кош бойлуу-

лар, көп балалуулар, өспүрүм кыздар, жалгыз бой аял-

дар бар. Миграциядан улам алардын ден соолугу жа-

быркап, ажырашуулар көбөйүп, ВИЧ, кургак учук 

сыяктуу ооруларды жуктуруп алгандар арбыган. Бул 

тууралуу Екатеринбургдагы "Кыргызстан-Урал" 

коомдук уюмунун мүчөсү Гүлшан Дөөлөнбаева Sput-

nik Кыргызстан радиосуна 2019-жылдын 12-июлунда 

берген маегинде. Кыргызстанда ажырашкан түгөйлөр 

саны жыл санап өсүүдө. Бул тууралуу өлкөнүн Улут-

тук статистика комитетинин соңку маалыматында 

айтылды.  

Үй-бүлөнүн уюштургучу катары сөздүн эң жак-

шы маанисинде үйдүн куту аталган аялдын ролу өтө 

зор. “Улан-кыздар ата-энелеринен, - деп жазат В.А. 

Сысенко, - темпераментти, мүнөздү гана эмес, ошон-

дой эле жүрүш-туруштун, мамилелешүүнүн курамын, 

жооп кайтаруунун кыябын да мурастай турган жаг-

дайды унутууга жарабайт. Бул жерде социалдык му-

растоонун мыйзамдары аракеттенет” [5].     

Кыргызстанда үй-бүлөлөрдүн ажырашуулары-

нын себептерин ар кандай негизде белгилеп келишет. 

Белгилүү этнограф Капалбаев Октябрь  Sputnik Кыр-

гызстан сайтында берген маегинде жаңы бүлөнүн 

пайдубалы бекем болушу үчүн жаңы келин кайында-

ры менен кеминде бир жылдай чогуу жашаган. Жаш 

жубайлар үчүн өкүл атанын мааниси чоң болгон. Ал 

учурда азыркыдай өкүл атаны статусуна, байлыгына 

карап койгон эмес.  

"Жаңы турмуш курганда кыз тарап кудалардын 

баш терисин байкайлы” -  деп өзүнө жаккан адамды 

өкүл ата шайлаган. Өкүл ата дайыма калыс сөзүн ай-

тып турган. Ажырашуунун себеби аз болгон. Анткени 

жаш бүлө ата-энелери менен кеминде бир жыл чогуу 

жашаган. Бул учура келин кайын журтун толук таа-

нып, кимге кандай мамиле кылыш экендигин үйрөн-

гөн.  

Бир жылдан кийин ата-эне жер төшөгүн, эт тө-

шөгүн кошуп туруп эки жашты бөлүп койгон", үй-бү-

лөлүк чырга биринчи кезекте өкүл аталар, жеңелер, 

кошуналар кийлигишкенин айтып берди. Андан тыш-

кары, кошуна-колоңдун тийгизген таасири чоң бол-

гон. Себеби бүлөнүн урушун биринчи кезекте кошу-

налар билген. Бир үй-бүлөнүн ажырашып кеткен жа-

манаттысы бир урууга тийген. "Кызды кыргыздай эч 

бир улут сыйлабайт. Кызына оор нерсе көтөртпөй, ка-

ра жумуш кылдырбай, төрдөн орун беришкен. Учурда 

мүмкүнчүлүк жетсе биринчи кыз баланы окутуш ке-

рек деген түшүнүк бар. Илгери текти оңдогон кыз 

болгон. Кыргызда "эр тайын тартат" деп айтып кел-

ген. Атанын касиети кызга оойт. Атасы жаман аста-

аста оңолот, энеси жаман эзели оңолбойт деген бар. 

“Энелерибиз таза, асыл, бийик, сабырдуу, чыдамкай 

болсо мыкты үй-бүлө курат" - деди Капалбаев 

Октябрь агайыбыз.  

Улуттук статикалык комитетинн берген маалы-

матында караганда Кыргызстанда никеге тургандар-

дын саны көбөйгөнү менен ажырашуулардын саны 

жыл санап  өсүп жатат. 

2-таблица 

Кыргызстандагы 2011-2016 жылдар аралыгында 

никеге тургандардын саны 

Жылы Никеге тургандар 

2011 56509 

2012 55176 

2013 53578 

2014 54942 

2015 52043 

2016 49000 

Булак: Улуттук статистикалык комитет. 

Кыргызстанда өткөн жылы никеге тургандар Ош 

жана Жалал-Абад облусунда арбын катталган. Ал эми 

жалпы алганда үйлөнгөндөр ажырашкандардан көп 

болгондугун Мамлекеттик каттоо кызматынан кабар-

лашкан. Кыргызстанда былтыр 49 миң түгөй үйлөн-

гөн.  
3-таблица  

Кыргызстандагы 2019-жылдагы никеге 

тургандардын саны 

№ Облустар Никеге тургандар 

1. Ош 11,5 

2. Жалал-Абад 9000 

3. Бишкек 7000 

4. Чүй 6,5 

5. Баткен 4000 

6. Ысык-Көл 3000 

7. Нарын 1,7 

8. Талас 1,6 

Биринчи сапта Ош (11,5 миң), Жалал-Абад (9 

миң) турса, андан кийинки орунга Бишкек шаары (7 

миң) чыккан. Чүй дубанында 6,5 миң жаңы үй-бүлө 

пайда болуп, тизмеде 3-орунду ээлеген. Орточо көр-

сөткүч Баткен (4 миңден ашуун), Ысык-Көл (3 миң) 

аймактарында катталган. Эң аз үйлөнгөндөр Нарын 

(1,7 миң) менен Талас (1,6 миң) облусуна туура келет. 

Ош шаарында эки миңге жакын түгөй турмуш жолуна 

аттанган. 

"Бул аралыкта кыйылган никелердин саны ажы-

рашууга караганда басымдуулук кылган. Эки башка 

жолду тандагандыгын айткан 10 миңден ашуун түгөй 

арыз менен кайрылган", - деп айтылат маалыматта. 

Ажырашкандар боюнча Бишкек шаары менен 

Чүй облусу биринчи орунга чыгып, 2000ге чукул үй-

бүлө бузулган. Андан кийин эле Ош облусу менен 

Жалал-Абад облустары катталган. 

Бекем үй-бүлө Ош шаары менен Нарын, Талас 

облустарында экендигин айтышты. Бул жактарда 

мындан ары чогуу жашай албайбыз деп арыз берген 

жубайлардын саны 500дөн ашкан эмес. Орточо көр-

сөткүчтү Ысык-Көл менен Баткенде тагыраагы, оту-

буз күйүшпөй калды деген 900 түгөй арыз жазууну 

чечкен [6].  

Үй-бүлөлүк жана гендердик зордук-зомбулукка 

каршы күрөшүү ички иштер органдарынын негизги 

багыттагы ишмердүүлүгү болуп саналат. Ички иштер 

министрлигинин басма сөз кызматынан маалыматта-

рына карасак "Аялдарга карата болгон үй-бүлөлүк 

зордук-зомбулук азыркы учурда актуалдуу маселе бо-

луп эсептелинет. Бул багытта ишти алып баруу учу-

рунда кыйынчылыктар жок деп айтууга болбойт. Се-

беби бардык эле жабырлануучу расмий арыз менен 

кайрыла бербейт. Мындай учурларда жабырлануучу 

тарап арызы менен кайрылбаганы жана күбөлөр дагы 

мындай фактыны ачыкка чыгарбагандыгы тынчсыз-

дандырат. Эгер мурда үй-бүлөлүк зордук-зомбулукка 

карата административдик жаза каралса, 2019-жылдын 

1-январынан баштап киргизилген жаңы кодекстердин 

негизинде кылмыш жоопкерчилиги каралган жана 

Жоруктар кодексине киргизилген. 2019-жылы 5 миң-

ден ашуун үй-бүлөлүк зордук-зомбулук фактылары 

катталган. Анын ичинде физикалык, психологиялык 

жана сексуалдык зомбулуктар бар. Ички иштер орган-

дары тарабынан айтылган убакыт ичинде 5000ден 

ашуун коргоо ордери берилген. Катталган 580 үй-бү-

лөлүк зордук-зомбулук фактысы боюнча сотко чейин-

ки өндүрүш жүргүзүлүүдө", - деп жазылат маалымат-

та [7].  

Үй-бүлө  адамдын бүтүндөй жашоосуна таасир 

тийгизет, бирок мааниси турмуштун башталыш жо-

лунда эбегейсиз зор, анткени, инсандын адептик, пси-

хологиялык, эмоционалдык негиздери ошол кезде 

түптөлөт.   

Үй-бүлө коомдун күзгүсү, бул жерде адамдар 

тарбияланып, мүнөздөрү калыптанып, эмгекке болгон 

мамиле бекемделип, улууларды урматтоо, кичүүлөр-

дү ызаттоо саналат. Үй-бүлөдөгү мамиле, бири-бирин 

урматтоо, адамды баалоодогу эн жогорку көрсөткүч 

болуп эсептелет. Үй-бүлөлүк баалуулуктарыбызды 

сактоо ар бир жарандын милдети. 

